
Бул макалада айыл жергесиндеги музейлердин коом-

догу орду Кыргызстандын түштүк аймагынын мисалында 

каралды. Советтер Союзу учурунда алгачкы жолу ачылган 

музейлер айыл аймактарындагы элдердин тарыхый-мада-

ний мурастарын изилдөө жана сактоо иштерин аткаруу 

менен биргеликте маданий-идеологиялык жактан тейлеп 

келүүдө. Ал эми бүгүнкү маалымат технологиялары  өнүк-

көн глобалдашуу заманында ар бир эл өз баалуулуктарын 

сактоого жана келечек муунга калтырууга умтулушууда. 

Биздин социологиялык изилдөөбүздөн маалым болгондой, 

аймактардагы музейлердин коомдогу орду жана аткарган 

кызматтары дагы да актуалдуу бойдон калууда. Тилекке 

каршы, акыркы мезгилдерде музей тармагына жеткилик-

түү көңүл бурулбай жаткандыктан бир катар көйгөйлүү 

маселелери жаралууда. Ошол себептүү азыркы базар эко-

номикасы шартында музейлерге мамлекет жана коом-чу-

лук тарабынан ар тараптуу колдоо көрсөтүү талап кылы-

нууда.    

Негизги сөздөр: музей, музей социологиясы, жергилик-

түү бийлик, айылдык музейлер, айыл калкы, өзгөрүлмөлүү 

коом, маданий турмуш, музейдеги көйгөйлөр. 

В данной статье рассматривается роль сельских му-

зеев в обществе в примере южного региона Кыргызстана. 

Музеи, которые открылись впервые в советское время, пре-

доставляют культурные и идеологические услуги в сочета-

нии с изучением и сохранением исторического и культур-

ного наследия народов сельских местностей. И в наш век 

передовых информационных технологий и глобализации 

каждый народ стремится сохранить свои ценности и пе-

редать их будущим поколениям. Наше социологическое ис-

следование показывает, что роль и функции региональных 

музеев в обществе остаются всё ещё актуальными. К 

сожалению, в последние годы возник ряд проблем из-за не-

достаточного внимания к музейной сети. Поэтому в усло-

виях современной рыночной экономики музеи нуждаются в 

полной всесторонней поддержке государства и общества. 

Ключевые слова:  музей, музейная социология, местное 

самоуправление, сельские музеи, сельское население, меняю-

щееся общество, культурная жизнь, музейные проблемы. 

This article examines the role of rural museums in society 

in the example of the southern region of Kyrgyzstan. The mu-

seums, which opened for the first time in Soviet times, provide 

cultural and ideological services in combination with the study 

and preservation of the historical and cultural heritage of the 

peoples of rural areas. And in our age of advanced information 

technologies and globalization, each nation strives to preserve 

its values and pass them on to future generations. Our sociolo-

gical research shows that the role and functions of regional 

museums in society are still relevant. Unfortunately, in recent 

years, a number of problems have arisen due to insufficient at-

tention to the museum network. Therefore, in the conditions of a 

modern market economy, museums need full and comprehensive 

support from the state and society.   

Key words:  museum, museum sociology, local government, 

rural museums, rural population, changing society, cultural life, 

museum problems. 

Ата-бабаларыбыз “Тарыхы болбой эл болбойт” 

деген накыл сөзүнүн маанисинде ар бир мамлекет 

өзүнүн идеологиясын түптөөдө жана өнүгүү жолуна 

түшүүдө анын тарыхый-маданий мурастарына болгон 

мамилесинен көз карандылыгы түшүндүрүлөт. Адам 

социалдык-экономикалык туӊгуюктун татаал шарт-

тарында инсан катары "Мен киммин?" деген суроого 

жооп издеп, өзүн-өзү таануу зарылдыгын сезет. 

Бүгүнкү жашоо практикасы көрсөткөндөй бул мис-

сияны музей институту коомдогу башка маданий инс-

титуттарга караганда алдыңкылардан болуп аткаруу-

да [1]. Себеби, музей мейкиндигинде адам катары 

дүйнө таанымын калыптандырып, ага ата-бабалары 

өткөрүп берген баалуулуктарды жашоосунда бекем-

дейт. Демек, кайсы бир мамлекетте музейлерине кан-

чалык көп көңүл бурулса, анын жаркын келечегине 

болгон камкордугунун белгиси болуп саналат. Кыр-

гыз Республикасынын өнүктүрүүнүн улуттук страте-

гиясында да маданияттын өнүгүшү мамлекеттик сая-

саттын артыкчылыктуу багыты катары көрсөтүлүп, 

элдик чыгармачылыкты, материалдык жана мате-

риалдык эмес мурастарды сактоо жана көбөйтүү, өл-

көнүн таанымал имиджин түзүү максатында кызмат 

кылаары белгиленген [2].  

Санжыралуу элибиздин бай тарыхынын Совет 

өкмөтү доорунда пайда болгон музей институтунун 

бүгүнкү өзгөрүлмөлүү коомдогу ордун, аткарган кыз-

матын жана келечегин аныктоо учурдун талабы бо-

лууда. Ушул максатта Кыргызстандын түштүк айма-

гындагы музейлердин мисалында жергиликтүү калк-

ка, музей көрүүчүлөрүнө жана ушул тармактын экс-

перттерине социологиялык сурамжылоо иштерин 

жүргүзгөнбүз. Андагы негизги маселелердин бири 

катары мамлекет тарабынан музейлерге кандай дең-

гээлде көңүл бөлүнүүдө деген суроону койгонбуз. 

Музей эксперттеринин көпчүлүгү музей ишине мам-

лекет тарабынан мүмкүнчүлүгүнө жараша көңүл бө-

лүп жатканын (42,0%) айтышкан. Мындай пикирди 

сурамжылоого катышкан музей көрүүчүлөрүнүн да, 

туруктуу жашаган калктын да көпчүлүгү белгилеш-

кен. Ошол эле учурда мамлекет тарабынан музей тар-

магына жеткиликтүү көңүл бөлүнөт деген пикирди 

музей эксперттери башка респонденттерге караганда 

эң аз (2,0%) айтышкан. Буга чейин айтып өткөндөй 

акыркы жылдардагы Бишкек шаарындагы ири музей-

лердин кайрадан оңдолуп жатканы, музей кызматкер-

леринин айлык маянасынын көтөрүлгөнү бул тармак-

ка аз да болсо көңүл бөлүнүп жатканынан кабар берет.  

Бирок бүгүнкү күндөгү мамлекет тарабынан му-

зей ишине жеткиликтүү деңгээлде көңүл бөлүнбөйт 

(36,0%) же таптакыр көңүл бөлүнбөй калды (20,0%) 

деген респонденттер да көпчүлүктү түздү. Туура, ре-

гиондогу көптөгөн музейлердин инфраструктуралык 

абалынын көп жылдардан бери каралбай калгандыгы, 

жаңы экспонаттарды чогултуу иштеринин солгунда-

шы жана кадр маселелери комплекстүү түрдө чечил-

бей жатканын айтсак болот. Эгерде музей ишине 

көңүл бөлүнбөй жатканын айткан респонденттердин 

билим деңгээлине караганыбызда бүтө элек жогору 

(66,7%) жана жогорку билимдүүлөр (17,6%) эң көп 

болуп, мамлекеттин музей тармагына жогорку дең-

гээлде көңүл буруу керектигин белгилешкен. 

Дагы бир маанилүү жагдай интеллигенция өкүл-

дөрү катарында эле карапайым калк арасында да 

музейлердин тагдырына кайдыгер карабаган инсан-

дардын көп экендиги изилдөөдөн байкалды. Бүгүнкү 

күндө мамлекет тарабынан бөлүнүп жаткан каражат-

тар музейлердин азыркы абалын сактап калганга да 

жетишпейт. Мисал катары, мамлекеттик бюджеттен 

республикалык жана областтык маанидеги - 9, район-

дук - 19, калган музейлер жергиликтүү бюджеттен 

каржыланышат. 2019-жылга карата республикалык 

бюджеттен 75млн. 975миң сом бөлүнүп, анын негизги 

бөлүгү корголгон статьяларга каралган [3]. Эгерде ко-

шуна Казахстанды алып карай турган болсок, мамле-

кет тарабынан музейлерге бир топ көңүл бөлүп жат-

кандыгын байкасак болот. “2011-2013-жылдары рес-

публикалык бюджеттен капиталдык жана учурдагы 

оңдоо иштерине, республикалык музейлердин жана 

корук музейлеринин материалдык-техникалык база-

сын жабдуу үчүн 2 миллиард 24 миллион теңге бөлүн-

гөн” [4] деген маалымат берилген.  

Жыйынтыктап айтканда мамлекеттин тарыхый-

маданий баалуулуктарын сактаган жана анын келе-

чектеги өнүгүүсүнө чоң өбөлгө түзгөн музейлерге да-

гы да көбүрөөк көңүл буруу зарыл экендиги белгилен-

ди. Эгерде мамлекет тарабынан музей ишине бүгүн-

күдөй мамиле улана берсе, музей тармагы өнүгүү 

эмес кайра жоголуу жолуна түшөт. Бул ата-бабалары-

быздын басып өткөн улуу жолунун тарыхын сактап 

калууга жана кийинки муундарга калтырууга чоң зыя-

нын тийгизет. Ошондуктан элдерди маданий жактан 

тейлөөдө музейлерге өзгөчө көңүл буруу керектиги 

баса белгилегибиз келет. Анткени азыркы маалымат 

технологиялары өнүккөн заманда ар түрдүү мада-

нияттар эл арасында тездик менен тарап, өзүнүн тары-

хын, тилин жана маданиятын зекиген же унутуп бара 

жаткан жаштар пайда болууда. Ошондуктан мамле-

кеттин улуттук коопсуздугун коргоо, тарыхый-мада-

ний өзгөчөлүгүн сактоо иштерин алып барууда музей 

ишине артыкчылык берилүүсү керек. 

Мамлекет тарабынан музей ишине канчалык 

деңгээлде көңүл бөлүнүп жаткандыгы боюнча рес-

понденттердин берген жоопторунун жалпы көрүнүшү 

1-таблицада берилген. 

Таблица 1 

Канчалык деңгээлде мамлекет тарабынан музей ишине көңүл бөлүнүүдө  

деп эсептейсиз? (жооп бергендердин саны, %) 

Жооптор: Саны Проценти 

Жеткиликтүү деңгээлде кѳңүл бѳлүнѳт 1 2,0 

Кѳңүл бѳлүнѳт, бирок жеткиликтүү деңгээлде эмес 18 36,0 

Мүмкүнчүлүгүнѳ жараша кѳңүл бѳлүнүүдѳ 21 42,0 

Кѳңүл бѳлүнбѳйт 10 20,0 

Жалпы 50 100,0 

 

Сурамжылоого катышкан респонденттерден му-

зей тармагын кантип сактап калуу жолдорун сурага-

ныбызда биринчи кезекте мамлекет (20,8%) жана 

жергиликтүү бийлик (11,0%) тарабынан көңүл буру-

луп, колдоого алуу керектигин айтышкан. Туура, 

музейлерди ар тараптуу колдоодо жергиликтүү бий-

лик тарабынан ыкчам аракеттерди жасоо,  акча кара-

жаттарын бөлүштүрүү тезирээк ишке ашат. Ошол эле 

учурда музей ишин өнүктүрүүдө мамлекетти эле 

карап олтурбастан, коомчулук жана коомдук уюмдар 

тарабынан колдоо болуш керек (7,1%) деген респон-

денттер да болду. Дүйнөлүк практикадан маалым бол-

гондой жарандык коом тарабынан маданиятка, тарых-

ка жана искусствого өзгөчө көңүл бөлүнүп, аларды 

окуп үйрөнүү, сактоо иштерине активдүү катышы-

шат. Кыргызстандын мисалында Нарын облусунун 

Ат-Башы районундагы Кошой-Коргон чебинин айма-

гына курулган археологиялык-этнографиялык тарых 

музейин айтсак болот [5]. Бул жеке-менчик музей то-

лугу менен Дордой ассосациясынын негиздөөчүсү та-

рабынан каржыланган. Андан башка да илимдин, та-

рыхтын жана маданияттын өнүгүшүнө чоң жардам-

дарды берип келүүдө. Бирок бул багыттагы иштерди 

жандандыруу бийлик тарабынан жана музейлер ар-

кылуу колго алынуусу талапка  ылайык.  

Музей ишиндеги эң көйгөйлүү маселе катары 

профессионалдык адистердин жетишсиздигин экс-

перттер баса белгилешкен. Бул маселени чечүүдө 

алардын сунушу боюнча музей адистеринин социал-

дык абалын оңдоо (20,8%), тажрыйба алмашуу үчүн 

ички жана сырткы байланыштарды күчөтүү (10,4%) 

жана кызматкерлердин илимий потенциалын көтө-

рүүгө колдоо көрсөтүү (13,0%) зарыл деген ойлорун 

көпчүлүк респонденттер айтышкан. Туура, музей 

кызматкерлердин айлык маянасын көбөйтүү, турак-

жай маселелеринде жеңилдетилген ипотекаларды 

берүү жаш кадрларды кармап калууга чоң жардам 

берет. Себеби, бүгүнкү айлык маянанын аздыгы се-

бептүү ипотекалык компаниялардын шартына туура 

келбей, ири шаарларда иштеген көпчүлүк музей кыз-

маткерлеринин турак-жай маселеси чечилбей келүү-

дө. Андан сырткары музейлер арасындагы карым-кат-

наш, илимий конференциялар жана сыртка чыгуулар 

аз санда уюштурулгандыктан кызматкерлердин иши-

не болгон мамилеси солгун болууда. Айрыкча регион-

догу музейлерге акча каражатынын жетишсиздиги-

нен улам илимий экспедициялар, археологиялык ка-

зуу иштери токтоп илимий изилдөө иштери калып 

калууда. Эгерде илим жагынан аксап, бул багыттагы 

иштерин жандандырбаса тарыхый-маданий мурастар-

дын маанилүүлүгү жоголуп, элдердин музейлерге 

болгон кызыгуусу азаят.  

Эксперттердин дагы бир маанилүү сунушу музей 

ишине таандык мыйзамдарды жакшыртуу (9,7%) 

жана башкаруу системасын өзгөртүү керек экендигин 

(7,1%) белгилешкен. Музей тармагында эң орчундуу 

деп эсептелген баалуу экспонаттарды эсепке алууда, 

алардын мыйзамсыз чет өлкөлөргө контрабанда жолу 

менен чыгарып кетүүгө бөгөт коюу иштеринде укук-

тук-нормативдик базаларды чыңдоо зарыл.  

Жалпылап айтканда, өлкөбүздөгү музейлердин 

заман талабына ылайык иштерди алып баруусуна би-

ринчи кезекте мамлекет тарабынан жетиштүү дең-

гээлде көңүл бурулуусу зарыл. Себеби, мамлекеттин 

тарыхый-маданий жүзүн чагылдырган музейлердин 

ишин жөнгө салуу анын жаркын келечегинен кабар 

берет. Бүгүнкү күндөгү өнүккөн өлкөлөрдүн мисалын 

караганыбызда да андагы музейлердин коомдогу эң 

активдүү маданий мекеме катары алгылыктуу иштер-

ди аткарып жатканын көрөбүз. 

Респонденттердин музейлердин өнүгүшү үчүн 

кандай аракеттер жасалуусу керек деген суроого бер-

ген жоопторунун жалпы маалыматы 2-таблицада бе-

рилген.

Таблица 2 

Кыргызстандагы музейлердин өнүгүшү үчүн биринчи  кезекте кандай аракеттер 

жасалуусу керек деп ойлойсуз?  (жооп бергендердин саны, %) 

 

Жооптор: Саны проценти 

Жогорку бийлик тарабынан жетиштүү деңгээлде колдоосу керек 32 20,8% 

Жергиликтүү бийлик тарабынан жетиштүү деңгээлде колдоосу керек 17 11,0% 

Музей ишинин башкаруу системасын өзгөртүү 11 7,1% 

Музейлердин илимий потенциалын көтөрүүгө колдоо көрсөтүү 20 13,0% 

Коомчулук жана коомдук уюмдар тарабынан колдоо көрсөтүүсү зарыл 11 7,1% 

Музейлердин ич ара жана сырткы байланышын (тажрыйба) күчөтүү 16 10,4% 

Музей ишине таандык мыйзамдарды жакшыртуу зарыл 15 9,7% 

Музей адистерин өстүрүү, социалдык абалын оңдоо 32 20,8% 

Жалпы 154 100,0% 

 

Кыргызстандагы музейлердин абалына респон-

денттердин көпчүлүгү мамлекет тарабынан мүмкүн-

чүлүгүнө жараша аз да болсо көңүл бөлүнүп жаткан-

дыгын билдиришти. Эми алардан өзүнүн жашаган 

аймагындагы музейлердин конкреттүү көйгөйлөрүн 

айтууну сураганыбызда алардын көпчүлүгү музей 

кызматкерлеринин маяналарынын аздыгын (19,0%) 

жана профессионалдык кадрлардын жетишсиздигин 

(14,4%) айтышкан. Бул маселени музей көрүүчүлө-

рүнүн арасынан сурамжылоо жүргүзгөнүбүздө да 

басымдуу бөлүгү эң орчундуу көйгөй катары белги-

лешкен. Маданият тармагында иштеген кызматкер-

лердин көпчүлүгү базар экономикасы шартында шоу 

бизнеске өтүшүп, өз оокаттарын таап кетишүүдө. 

Чындыгында музейде, китепканада иштеген кызмат-

керлердин маянасы өлкөбүздөгү орточо айлык эсеби-

нен 2-3 эсе аз төлөнүп, бул тармактагы кадрдык кри-

зисти пайда кылууда. Музейдеги кадрдык маселени 

биринчи орунга койгон респонденттердин билимине 

карай турган болсок орто билимдүүлөр (20,8%) эң көп 

болуп, калгандары жогорку (5,0%), атайын орто 

(2,2%) жана бүтө элек жогорку (1,5%) билимдүүлөр 

азыраак айтышкан. Демек, интеллигенциянын өкүл-

дөрүнө караганда карапайым калктын көз карашында 

музейдеги кадрдык маселелер эң орчундуу эсептелип, 

алардын музей турмушу менен тыгыз байланышта 

экенин көрсөттү. Маселенин дагы бир тарабы, 

музейлердеги кадрдык кризистин келип чыгышына 

бул тармакты түшүнбөгөн жетекчилердин иштеп жат-

кандыгын да айтсак болот. “Тажрыйба көрсөткөндөй, 

команданын ишиндеги эң жогорку мотивация берүү-

чү учур – бул лидердин сапаты. Эгерде топ-менеджер 

кол алдындагылардын ишине маани берген, аларга 

идеялык, чыгармачыл жана эмоционалдык таасир 

тийгизген көрүнүктүү лидер болсо, анда кызматкер-

лердин ишинин натыйжалуулугу жогору болот” [6]. 

Азыркы базар экономикасынын шартында жетекчи-

лерге жогорудагыдай талаптар коюлууда.   

Музейлердеги кадрдык кризистин көрүнүшү 

катары экскурсиялык иштердин деңгээли төмөн экен-

дигин айткан (9,7%) респонденттер да болду. Айлык 

маянанын аздыгынан чет тилдерди билген кадрлар-

дын келүүсү кыйын болгондуктан туристтерди тей-

лөөдө экскурсиялык иштер аксап калууда. Бул көй-

гөйдү көтөргөн респонденттердин улутуна карай тур-

ган болсок кыргыздар (10,8%) менен өзбектер (8,8%) 

эң көп болуп, калган орус жана башка улуттар 

(0,2%дан) азыраак белгилешип, музейлердин  тагды-

рына башка улуттардын  да кайдыгер эместигин айт-

сак болот. Демек музейлердеги экскурсиялык иштер-

де чет тилдерди билүү гана эмес, алардын профессио-

налдык деңгээли да төмөн экендигинен кабар берет.  

Демек, музейлердин өлкөдөгү улуттар аралык 

биримдикти жөнгө салуудагы кызматы чоң экендигин 

да белгилөөгө болот. “Кыргыз Республикасында эл-

дин биримдигин жана этностор аралык мамилелерди 

чыңдоо Концепциясында” да  Кыргызстан элинин та-

рыхый-маданий мурастарын, мамлекеттин тарыхын 

урматтоо, кылымдар бою калыптанган улуттук баа-

луулуктарды жана биримдиктин идеалдарын, этнос-

тордун өзгөчөлүктөрүн сактоо, маданияттар аралык 

диалогду жана толеранттуулукту өнүктүрүү баса бел-

гиленген [7]. Концепцияда көрсөтүлгөн улуттардын 

маданий баалуулуктары музейлерде сакталып, аны 

элге жайылтуу иштерин кеңири жайылтуу учурдун 

талабы болууда.   

Музей ишиндеги дагы бир орчундуу көйгөй ка-

тары андагы инфраструктуранын начардыгын өзгөчө 

белгилеп айтсак болот. Анын ичинде музейлердин 

көргөзмө залдары заман талабына жооп бер-бейт 

(18,4%), экспонаттарды сактоо үчүн шарттары начар 

(13,6%) деген респонденттер көпчүлүктү түзүштү. 

Музейлер башка маданий мекемелерден айырмасы, 

андагы сакталган баалуу экспонаттар менен айырма-

ланат. Кинотеатр, театр же парк сыяктуу жерлердин 

имараттарын кайрадан оңдоп ишин улантуусу мүм-

күн, бирок музейлердеги шарттын жоктугунан экспо-

наттар бузулса анын ордун эч качан толтура албасты-

гыбыз айкын. Бул көйгөйдү негизги маселе катары 

айткан респонденттердин улутуна караганыбызда 

кыргыздар (11,0%) менен бир катарда өзбек (15,5%) 

жана башка улуттун (1,5%) өкүлдөрү да музейлердеги 

инфраструктуранын начардыгына жана баалуу мурас-

тардын сакталышына кайдыгер эместигин билдириш-

кен. Ошол себептүү мамлекет жана коомчулук тара-

бынан ата-бабаларыбыздан калган мурастарыбызды 

сактоого чакыруу иштерине көңүл буруу зарыл. 

Респонденттердин өзүнүн жашаган аймагында-

гы музейлердин ишмердүүлүгүнө байланышкан бир 

топ көйгөйлөрдү да белгилеп айтпасак болбос. Анын 

ичинде музейдеги агартуучулук иштеринин начарды-

гын (4,3%) жана анын массалык маалымат каражатта-

рында жакшы чагылдырылбай жатканын (11,3%) ай-

тышкан. Туура, баалуу мурастарыбызды көргөзмө-

лөр, илимий макалалар жана атайын көрсөтүүлөр ар-

кылуу элге жеткиликтүү деңгээлде жеткире албасак, 

музейлердин коомдогу негизги агартуучулук кызма-

ты кала берет. Бул пикирди орто (15,2%) жана жогор-

ку (4,2%) билимдүүлөр көбүрөөк айтышкан болсо, 

атайын орто (2,8%) жана бүтө элек жогору (1,0%) би-

лимдүүлөр азыраак белгилешкен. Демек, интелли-

генциянын да карапайым калктын да өкүлдөрү музей-

деги агартуучулук иштеринин начардыгын жана  ал 

иштердин маалымат каражаттарында элге жакшы 

жетпей жаткандыгын билдиришкен. Бүгүнкү маалы-

мат технологиялары өнүккөн заманда интернет жана 

телевидение тармагы аркылуу иштөөнү жандандыруу 

зарылдыгы бүгүнкү күндүн маанилүү талабы болуп 

калууда.   

Музей көрүүчүлөрү белгилеп өткөндөй эле жер-

гиликтүү тургундар да музей ишинде коррупциялык 

иштердин бар экендигин  азыраак бөлүгү (4,1%) болсо 

да белгилеп кетишкен. Буга чейин айтып өткөндөй 

республикалык маанидеги музейлерде жогорку бий-

лик өкүлдөрү аралашкан чуулгандуу коррупциялык 

иштердин болуп жатканы чоң кедергисин тийгизип 

жатат. Келечекте башка музейлер да мындан сабак 

алып, маданий-агартуу мекемесинин коомдогу орду-

на терс таасирин тийгизбеши керек деп эсептейбиз.  

Жалпысынан алганда изилдөөгө алынган музей-

лерде профессионалдык кадрлардын жетишпегени, 

инфраструктуралык абалынын начардыгы жана му-

зейдеги баалуулуктардын элге жакшы жетпей жат-

кандыгын баса белгилөөгө болот. 

Музей ишиндеги негизги көйгөйлөр боюнча рес-

понденттердин берген жоопторунун жалпы жыйын-

тыгы 3-таблицада берилди.
  Таблица 3    

“Сиздин оюңузча музей ишиндеги эң негизги көйгөйлөр деп кайсыларды атайсыз?” 

Жооптор:  Саны % 

Музей кадрларынын жетишсиздиги 118 14,4% 

Көргөзмө залдары начар, заман талабына жооп бербейт 151 18,4% 

Экспонаттарды сактоо үчүн шарттары начар 112 13,6% 

Экскурсиялык иштер жакшы деңгээлде уюштурулган эмес 80 9,7% 

Музейдеги агартуучулук иштеринин начардыгы 35 4,3% 

Музей кызматкерлеринин айлык маяналарынын аздыгы 156 19,0% 

Музей ишиндеги коррупция 34 4,1% 

ММКларда, дүйнөлүк желеде (интернет, сайт) музей  

ишмердүүлүгү жакшы чагылдырылбайт 
93 11,3% 

Башка 43 5,2% 

Жалпы 822 100,0% 

Дүйнөдө жана Кыргызстанда музей тармагын 

өнүктүрүүдөгү практикалык тажрыйба жөнүндө айта 

турган болсок, ал барган сайын кулач жайып, инно-

вациялык методикаларга жана жаңы технологияларга 

ээ болууда. Бирок, респонденттердин көпчүлүгү бел-

гилеп өткөндөй, музей тармагында көптөгөн көйгөй-

лөр бар экендиги айкын. Демек, аймактык социум-

дагы азыркы музейлердин өнүгүшү мамлекет тарабы-

нан каржылоонун жетишсиз деңгээли менен чектелип 

келүүдө. Бул жагынан алганда, Кыргыз Республикасы 

башка постсоветтик мамлекеттер сыяктуу оор социал-

дык-экономикалык шарттарга туш болууда. Ошон-

дуктан музей мекемелери ар кандай коммерциялык 

механизмдерди (имараттарды ижарага берүү ж.б.) 

колдонуп, аны өнүктүрүүнүн салттуу шарттары ме-

нен кошо инновациялык методдорду да колдонушу 

керек. Андан сырткары мамлекеттик жеке өнөктөш-

түктү өнүктүрүү жана музей тармагын башкарууга 

мамлекеттен тышкары ишкерлик чөйрөнү, жеке та-

раптарды, бирикмелерди, коммерциялык эмес сектор-

лорду жана жарандык демилгечилерди тартуу жагын 

да белгилей кетүү керек. Бул бир жагынан, музейдин 

социалдык өнүгүүдөгү ролунун жана анын социалдык 

кызматтарынын өзгөргөндүгүн көрсөтсө, экинчи жа-

гынан, өлкөнүн жана аймактардын маданиятын өнүк-

түрүүдөгү музейдин ролунун өскөндүгүн көрсөтөт. 

Ошентип, аймактын калкы жана музей көрүү-

чүлөрү музейлер менен тыгыз кызматташууга, аларды 

модернизациялоодо ар тараптуу колдоо көрсөтүүгө 

кызыкдар экендигин билдирип, музейлердин Кыргыз-

станда социомаданий мекеме катары ийгиликтүү өнү-

гүшү үчүн бул жагдай өтө маанилүү болуп эсептелет.  

